Omelija fil-festa tal-Konverzjoni tal-Appostlu Missierna San Pawl
Knisja tal-Konverzjoni ta’ San Pawl, Marsalforn, Ghawdex
I1-Hadd 25 ta’ Jannar 2009
L-E.T. Mons. Mario Grech, isqof ta’ Ghawdex

Il-bidla u l-konverzjoni li ghandna bzonn illum

Ha naghmlilkom mistogsija: Hawn xi hadd minnkom li ghadu juza I-Lira Maltija u ma
biddilx il-flus? Ma nahsibx. Dan kollu ghamilnieh ghaliex wasal messagg u lkoll
fhimnieh. Il-valuta u l-munita li kellna ma kinux ghadhom jiswew. Irrizultalna illi
minghalina ghandna l-but mimli u kieku ma bdilniex konna nsibu ruhna bil-but vojt.

Gheziez tieghi, meta nitkellmu fuq il-flus ma rridux hafna diskors ghax niftiehmu
mill-ewwel, imma jien nixtieq li llum nahsbu ftit fuq il-hajja taghna, fuq l-orjentament
li ahna geghdin naghtu lil hajjitna, fuq stili ta’ hajja li accettajna u fuq certi mgiba u
atteggjamenti ta’ bejnietna. Ezempju ghalina huwa dak tal-familji taghna. Veru li 1-
hajja tal-familja fiha t-tlajja’ taghha, imma ged nghixu fi Zmien meta sfortunatament
il-pjagi tal-familja geghdin joktru, u dan ghaliex dehrilna li ghandna nadottaw u
naccettaw stili u mudelli ta’ hajja u ta’ familja illi fi Zmien qasir qed jaghtuna prova li
ftit jiswew, biex ma nghidx ma jiswew xejn. L-imgiba ta’ bejnietna sfortunatament
ged tohloq il-griehi. Hawn nies li ma jitkellmux ma’ ohrajn, partikularment ahwa ma
jkellmux lil ahwa, ulied miggieldin mal-genituri, u girien imgabbdin ma’ xulxin.
Forsi dak li jghiduli huwa zbaljat, imma nisma’ li I-qrati f’"Ghawdex huma maghrufa
ghal certi kawzi bejn nies li jafu lil xulxin. Intom ma jidhrilkomx li anki f’din il-haga
hemm bzonn nibdlu? Il-Lira bdilnieha, u allahares ma kienx hekk ghax, nerga’ nghid,
minghalik li ghandek mazz liri u ssib li m’inti thaddan xejn. Semmejtilkom il-familja,
il-glied ta’ bejnietna u I-firdiet li jinkwetawni bhala raghaj spiritwali taghkom. Hemm
bzonn li niehdu decizjoni b’urgenza u nibdlu; u naghmlu hekk mhux ghax ged nghid
jien jew haddiehor, imma ghax l-esperjenza ged turina li 1-hajja hija garsa.

X’bidla sa naghmlu? Illum ged naghmlu I-festa ta’ konverzjoni li kellu esperjenza
taghha San Pawl. Attenti: m’inix nghid il-konverzjoni ta’ San Pawl, imma
konverzjoni li kellu esperjenza taghha San Pawl. U nixtieq illi f’din l-okkazjoni
nirrifletti ftit maghkom u nghinkom tahsbu fuq x’tip ta’ konverzjoni u bidla hemm
bzonn u jista’ jkollna fil-hajja taghna, imnebbhin mill-esperjenzi li kellu Pawlu.
Hemm erba’ tipi ta’ esperjenzi; kelma zghira fuq kull wahda.

Il-konverzjoni tal-bniedem

Pawlu nbidel. Smajna mill-Atti tal-Appostli u r-rakkont mill-ittra lill-Galatin, fejn
Pawlu jghid: “Jien kont hekk u sirt hekk. Jien kelli certi konvinzjonijiet u dawk
warrabthom. Sirt bniedem gdid”. Jien m’hux tant x’gara f’Pawlu jinteressani, imma
ghaliex sehhet din il-bidla f’Pawlu. Din il-bidla sehhet ghaliex kellu dik 1-esperjenza
li bdiet fit-triq ta> Damasku, meta Alla rrivelalu u wrieh lil Ibnu, Sidna Gesu Kristu.
Jien nistagsi: Imma dan Gest Kristu kemm huwa tal-genn biex gieb dik i¢-caqliga,
dak it-terremot u dik il-bidla f’Pawlu? Fl-ittra lill-Filippin jerga’ jirrakkonta dak li fl-
Atti jirrakkonta tliet darbiet fuq dak li gara fit-triq ta’ Damasku. Imma fl-ittra lill-
Filippin jirrakkonta mhux dagstant dak li gara fit-triq ta’ Damasku imma dak 1i gara
f’qalbu. Huwa jaghtina hjiel ta’ dak li ghadda minn mohhu u minn qalbu meta Itaga’
ma’ Kristu u kellu l-esperjenza ta’ Kristu. Huwa jghid: “Jien ingis kollox knis, narmi



kollox wara spallejja, hsiebi biss biex nahtaf lil Kristu u nhalli lil Kristu jahtaf lili”.
Din hija 1-bidla li sehhet f’Pawlu u din hija r-raguni ghal din il-bidla.

Wara dan iz-zmien kollu issa Pawlu huwa figura tal-istorja. Din is-sena geghdin
infakkru l-elfejn sena mit-twelid tieghu. Li Pawlu twieled, ghex u miet frott il-
martirju huwa fatt tal-istorja li ghadda, imma li niccelebraw l-esperjenza ta’
konverzjoni li kellu Pawlu hija xi haga li ged nghixuha llum, ghax dak Kristu li huwa
wasslilna ghadu fostna. Jew nemmnuh jew ma nemmnuhx! Ghax jien xi darba
naghmel certi affirmazzjonijiet li forsi mhux kulhadd jac¢c¢ettahom. Jien nemmen, u
ahna suppost li ltgajna hawn ghax nemmnu li Kristu huwa haj. Dak Kristu li gab dik
il-bidla, dak it-terremot u dik l-iskossatura f’Pawlu gieghed hawn, u allura jiena rrid
nistagsi lili nnifsi, u dan naghmlu wkoll f’isimkom: Ghaliex illum il-prezenza ta’
Kristu ged tirrendi ruhha ineffettiva? Ghaliex il-prezenza ta’ Kristu m’hix iggib din
il-bidla li tant ghandna bzonn? Pawlu mhux biss inbidel hu, imma tant kien mimli bi
Kristu li theggeg biex jibdel lill-ohrajn. Pawlu huwa Missierna li nissilna fil-fidi,
ghax fost l-attivita missjunarja tieghu huwa gie fostna u lilna ghenna ninbidlu u bhala
nazzjon gabbadna I-process tal-bidla u tal-konverzjoni. Anzi nistghu bir-ragun nghidu
li Pawlu mhux biss biddel l-individwi imma holoq moviment li jissejjah Knisja. Forsi
Knisja differenti minn taghna! Huwa holoq Knisja li hija forza fis-so¢jeta, li ggib il-
bidla, u ghalhekk jiena dan l-ahhar ghidt li ma jistax ikollna Knisja b’idejha marbuta,
Knisja bilgieghda, Knisja muta, ghax inkella ma ggibx il-bidla jekk inhi 1-Knisja ta’
Kristu u ta’ Pawlu.

Konverzjoni tal-istrutturi u tas-socjeta
Ma tinftehimx jekk ahna naghmlu parti minn struttura, hi x’inhi, u I-prezenza taghna
tkun prezenza mejta u ma ggibx il-bidla.

Konverzjoni fil-Knisja

Pawlu jaghmel esperjenza ohra ta’ konverzjoni. Lill-Galatin jiktbilhom b’ton ta’
dispjacir u jghidilhom: “Imma kif, ja Galatin bla mohh, issahhartu wara vangelu
iehor? Imma kif ikkonvertejtu lejn vangelu iehor u kif inbdiltu u ma ghadkomx
dixxipli ta’ Kristu?”. Gheziez tieghi, tista’ ssehh fina wkoll din il-konverzjoni, ghax
jekk l-ewwel konna geghdin nitkellmu fuq konverzjoni ghall-ahjar irridu wkoll
nifhmu 1i I-bidla tista’ tkun ukoll ghall-aghar. Kif jien nista’ nimxi ’l quddiem
dagshekk iehor jien nista’ nimxi lura. Pawlu josservaha din il-haga fil-Kristjani
Galatin u jghidilhom: “Galatin bla mohh, x’hemm isahharkom biex hallejtu lil Kristu
u mortu wara haddiehor?”. Jien nahseb li b’responsabbilta din il-kelma ghandi
nghidha wkoll lill-Knisja taghna. Anki jekk ghal numru zghir jien nahseb li ma nistax
ma nuzax il-kliem ta’ Pawlu u nghid: “Ja Ghawdxin bla mohh, x’hemm isahharkom
biex il-wirt Kristjan tfajtuh wara spallejkom? X’hemm isahharkom biex qed titilfu 1-
interess fi Kristu u li tkunu dixxipli tieghu?”. Iva, gheziez tieghi, fostna hemm
kurrent, kbir jew zghir, ta’ min irid jinfatam hu u joftom lill-ohrajn minn Alla, anki
jekk nafu li ma nistghux nghixu minghajr Alla, ghax f’Alla biss hemm it-tifsira tal-
ezistenza tal-bniedem u tas-socjeta. Jagblilna nindunaw gabel ma jkun tard wisq. Din
hija r-realta. Pawlu raha u gab bidla fil-Knisja.

Pawlu ried li tinbidel anki I-Knisja, i dak iz-Zmien kienet immexxija minn Pietru u
minn Gakbu, kif smajna fit-tieni gari. Anki fl-ewwel zminijiet il-Knisja kellha
tinbidel u tibdel il-metodi pastorali taghha. Pietru ried li I-Vangelu jibga’ limitat biss
ghal-Lhud, u l-pagani u 1-Griegi jibgghu barra. Pawlu qal le, u kien hemm tensjoni



fil-Kon¢ilju ta’ Gerusalemm biex il-Knisja carrtet u bidlet l-attitudni u l-metodi
pastorali taghha. Immaginaw intom x’kien jigri kieku ma interveniex Pawlu. Kieku
ahna ma konniex nircievu dan id-don u 1-Vangelu kien jibga’ biss ghall-poplu Lhudi.
Jien nara li anki llum, jekk irridu nghixu llum u mhux fil-passat, il-Knisja taghna
ghandha bzonn tinbidel, filwagqt li tikkonsolida I-hafna tajjeb li ghandha. Ghax inkella
nkunu geghdin naghmlu mhux biss zball evangeliku u ekklezjali, imma fuq kollox
inkunu naghmlu zball storiku, u ghad jigu hamsin sena ohra u jghidu: “Ara dawk!”.
Dan jigri jekk ahna ma nosservawx x’inhu jigri madwarna u x’inhuma l-htigijiet tal-
poplu ta’ Alla u tas-soc¢jeta tal-lum, u ma narawx x’qed tindikalna Ommna 1-Knisja u
nadottaw metodi u approw¢ pastorali li japplikaw ghal-lum.

Wahda mill-bidliet li kellu jaghmel Pawlu kienet li jpoggi warajh it-tradizzjonijiet ta’
missirijietu: “Jien kont imkisser fit-tradizzjonijiet ta’ missirijieti, jien gejt imharreg fl-
iskola ta’ Gamaljel, imma wara l-esperjenza li kelli ta’ Kristu bdilt kollox”. Jien ma
nghidx li ghandna nibdlu kollox, imma jien inhossni responsabbli biex intom theggu
lil xulxin u lilna halli anki ahna naghmlu din il-konverzjoni u 1-bidla.

Dawn huma I-ftit hsibijiet li ghaddew minn mohhi u minn qalbi fl-okkazjoni tal-festa
ta’ San Pawl. Jien nitlob lil Alla biex din is-Sena Pawlina ma tkunx sena tal-
kalendarju imma tkun wahda li thalli I-frott. Diga bl-ghajnuna ta’ Alla kellna -
Missjoni Djocesana, u ghalkemm ghadu kmieni biex naghtikom rendikont nista’
nghidilkom 1i sar il-gid, biex ma nghidilkomx li sar hafna gid. Din hija attivita li
ghamilnieha fis-Sena Pawlina, imnebbhin mill-ispirtu ta’ Pawlu. Fid-djocesi taghna
hawn hafna tajjeb u hawn hafna familji tajbin. Dak irridu niehdu hsiebu, nikkurawh u
nappoggjawh. Gheziez tieghi, dan ma jfissirx li ghandna naghlqu ghajnejna u ma
nidhlux f’dan il-process ta’ bidla. X’hin indunajna li I-munita mhux sa jibgghalha
valur hadd ma qal li ried izommha. Hemm certi affarijiet fil-hajja taghna — persunali,
socjali u bhala komunita Kristjana — li, jekk ma tilfux il-valur kollu, imma hemm
hwejjeg ohra li ghandhom valur ikbar minnhom, u allura rridu nistinkaw ghalihom.



